
Waya maduk camac

Rudan bay Sediq cbiyaw, egu balay u smtama maduk camac ka
gntusan daha, maduk camac o pusu balay gntusan ita Sediq tndxral, kiya
rmngaw ka rudan ta cbiyaw, thding kndadah alang bnux ka rudan ta cbiyaw
sa, mca ka rudan ta, ita Sediq o snuun ta maduk camac thding.

Ita Sediq tndxral ini psupu smalu kinga alang cida o, kingan tnsapah mi
tndadan daha msupu kingan dwiyaq, kiya ka Imiqu ni o han maduk camac
tnsapah mi tndadan daha, tnsapah mi tndadan daha ni msdadan musa maduk
camac. Rudan tnsapah ni, ming kingan msblayaq dxral mi nigan
gsiya, smalu kingan nigan daha sapah, mniq ssiyaw sapah hiya, ming so ana
manu ddiyun daha gkeyya, mlayi so btunux, ghuni, ddima, qwarux mi sama
balay, prading knbulah mhuma macu, bunga, sari mi sukay, so bsiyaq do
mrana ka sediq tnsapah daha ni, prading smaru llutuc tnsapah daha alang.

rudan ta cbiyaw, snhiy balay nigan ka utux dwiyaq, so gqmlahang
maduk ta camac, hiya o muway ita uqun ta camac, mi qmlahang ita musa
maduk, nasi ta so ini pwaya thmuku hiya, tduwa tana msru mi muway naqih
oda, kiya ka ita sediq spruwan daha paru balay ka waya musa maduk

Imiqu, so musa maduk kman cida,asi ka ini ekan qcurux, pihil, mi ini supu

tuhuy taqi kriding, so mmusa maduk cida mksa ta elu, asi ka mbahang uyas
sisin. ita sediq u snhiy balay utux dwiyaq mi waya ta sediq, mngiq so
Inlungan ta sediq, kana so cama mngiq Imiqu ni snhiy balay so tnabu utux
dwiyaq, ana ima ini ta mhmuc musa Imiqu, niqan naq ka waya ta, so tmlaqi
ka camac o in1 ta mhmuc musa maduk camac, iyux ta prana camac. manu

saw kiya do, so ka pprana camac mi maduk camac ni, asi ka pwaya ta kana.

